
Nd. 343. Nefndarállt

um frv. til laga um viðauka við lög 11. des. 1891, um samþyktir um kynbætur 
hesta.

Lögin frá síðasta Alþingi um viðauka við lög 11. des. 1891, um samþyktir 
um kynbætur hesta, eru tekin orðrjett upp í frumvarpið, og svo bætt inn i það 
tveimur nýjum greinum, 2. og 3. gr. Nefndin hefir nú athugað sjerstaklega þessi 
nýju ákvæði frumvarpsins, og getur ekki sjeð neitt varhugavert við að heimila 
það, sem þar ræðir um. Auk þess er henni kunnugt um, að óskað hefir verið 
eftir lagaheimild í þessa átt. Hafa þær óskir komið einkum úr þeim hrossahjer- 
uðum, þar sem einhver viðleitni er höfð til þess að bæta hestakynið og hrossa- 
ræktina.

Virðist nefndinni meðal annars nokkur ástæða að taka tillit til þess. 
Ræður hún þvi, að öllu athuguðu, til, að frumvarpið sje samþykt.

Frá landbúnaðarnefnd.

Alþingi, 28. maí 1918.

